
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 33°-35° செல்சியஸ் ஆகவும், குறைந்தபட்ச வெப்பநிலை 23° -24° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

(03.11.2024 முதல் 07.11.2024)
	அடுத்த ஐந்து நாட்களுக்கான வானிலை முன்னறிவிப்பு – 13-11-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் நவம்பர் 9, 10 மற்றும் 13 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 31°-32° செல்சியஸ் ஆகவும், குறைந்தபட்ச  வெப்பநிலையானது 23°- 25° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 4 முதல் 6 கி.மீ வேகத்தில், வடகிழக்கு மற்றும் வடமேற்கு திசைகளிலிருந்து காற்று வீசக்கூடும். 

பொது ஆலோசனை:
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (08 – 21 நவம்பர் 2024): 

மழைப்பொழிவு :

08-11-2024 – 14-11-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

15-11-2024 – 21-11-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

08-11-2024 – 14-11-2024: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பானது முதல் இயல்பை விட சற்று அதிகமாக காணப்படும். 28° செல்சியஸ் முதல் 30° செல்சியஸ் வரை இருக்க  வாய்ப்பு

15-11-2024 – 21-11-2024: மாவட்டத்தில் அதிகபட்ச வெப்பநிலையானது  பொருத்தமட்டில் பொதுவாக இயல்பை ஒட்டியே காணப்படும். 26° செல்சியஸ் முதல் 28° செல்சியஸ் வரை  இருக்க  வாய்ப்பு.

குறைந்தபட்ச வெப்பநிலை :

08-11-2024 – 21-11-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகமாக காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

இடி மின்னல் எச்சரிக்கை: 
மாவட்டத்தின்  ஓரிரு இடங்களில் நவம்பர் 9, 10, 11, 12   மற்றும் 13 தேதி இடி மின்னல் எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வாழை, பருத்தி, கால்நடை.
வாழை: 
தற்போது வாழையில் நூற்புழுக்களின் தாக்குதல் பரவலாக தென்படுகின்றது. இந்த நூற்புழுக்கள் வாழையின் வேர்களிலும், கிழங்குகளிலும் சாற்றை உறிஞ்சுவதால் இதன் கிழங்குகள் கருமை நிறமாக காணப்படும். 
நூற்புழுக்கள் ஏற்படுத்தும் காயங்கள் வழியாக பாக்டீரியா மற்றும் பூசண நோய்க் கிருமிகள் எளிதில் நுழைந்து நோய்களை உண்டாக்க ஏதுவாகும். தாக்கப்பட்ட வாழைகள் வாடும். நடவுக்கு வாழைக் கன்றுகளை நூற்புழுக்கள் தாக்காத இடங்களிலிருந்து தேர்வு செய்ய வேண்டும். 
தாக்கிய இடங்களில் மீண்டும் வாழையைப் பயிரிடாமல் மாற்றுப் பயிர் செய்ய வேண்டும். 45 நாட்கள் கழித்து சணப்பு நடவு செய்து பின்னர் ஒரு மாதம் கழித்து அதனை மண்ணில் மடக்கி விட வேண்டும். 
வாழை நடவு செய்ய நிலத்தை தயார் செய்வதற்கு முன்பு ஒரு ஏக்கருக்கு 50 கிலோ வேப்பம் பிண்ணாக்கு இட வேண்டும். மேலும் நன்கு மக்கிய தொழு உரத்துடன் ஒரு கிலோ சூடோமோனாஸ் ஒரு கிலோ டிரைக்கோடெர்மா விரிடி கலந்து மண்ணில் இட வேண்டும். 
வாழை கட்டை நடுவதற்கு முன்பு 10 லிட்டர் தண்ணீருக்கு 5 மில்லி என்ற அளவில் இமிடாகுளோபிரிடு மருந்தினை கலந்து அதில் வாழைக் கட்டையின் தூர் பகுதியை நன்கு நனைத்து பிறகு நடவு செய்ய வேண்டும்.
வாழை நடவு செய்து 30 வது நாள் ஒரு கட்டைக்கு 30 கிராம் என்ற அளவில் பச்சைக் குருனையை இடவேண்டும்.

பருத்தி: 
களிமண் பாங்கான நிலங்களில் பயிரிடப்பட்டுள்ள பருத்திப் பயிரில் வாடல் நோயின் தாக்குதல் அதிகம் காணப்படும்.  இந்த நோய் இளம் மற்றும் வளர்ச்சிப் பருவத்தில் பயிரினை  தாக்கும். 
வளர்ந்த செடியின் அடிப்பகுதியில் உள்ள இலைகள் முதலில் வாட ஆரம்பிக்கும். இவ்வாறு பாதிக்கப்பட்ட தண்டினை பிளந்து பார்த்தால் கருமை நிற கோடுகளைக் காணலாம். 
பாதிக்கப்பட்ட செடிகளைச் சுற்றி 10 லிட்டர் தண்ணீருக்கு 10மில்லி என்ற அளவில் அசாக்சிஸ்ட்ராபின் மருந்துடன் 35கிராம் காப்பர்-ஆக்சி-குளோரைடு கலந்து ஊற்ற வேண்டும். 
பயிர் பாதுகாப்பு நடவடிக்கைகளை மழை இல்லாத நாட்களில் மேற்கொள்ளவும்.
கால்நடை:

தற்போது நிலவும் பருவச்சூழ்நிலையில் ஆடுகளை தாக்கும் துள்ளுமாரி நோய் பரவலாக தென்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். ஆனால் இளம் வயது ஆடுகளே பெரும்பாலும் பாதிக்கப்படுகின்றன. 
மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படும். இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். அருகில் உள்ள கால்நடை மருத்துவரை அணுகி ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.
